
ALTA CONNECTIONS
Tsab Ntawv Xov Xwm Luam Tawm Ib Xyoo Plaub Zaug Coj Los Qhia Cov Neeg Siv Pab, 

Cov Neeg los sis Chaw Npaj Cov Kev Pab, thiab Cov Neeg Ua Hauj Lwm Rau Alta

Lus qhia ntxiv txog tus kws kos 
duab uas peb tau xaiv coj los 

qhia rau sawv daws paub
Jeff Fong phab ntawv 8

TUS NEEG SAIB XYUAS KEV KHIAV HAUJ LWM COV LUS TSHAJ XO
Tus Neeg Saib Xyuas Kev Khiav Hauj Lwm Lori Banales

“Lub caij nplooj ntoos hlav yog lub sij hawm los npaj thiab los tsim tej yam dab tsi.”  
~Leo Tolstoy

Lub Peb Hlis yog lub hli los Nco Txog Cov Neeg Xiam Oob Qhab. Nws muaj ob Tsab Ntawv Qhuas 
uas tau txais lus pom zoo nyob hauv ib cheeb tsam ntawm no uas yuav los mus lees paub thiab 
hwm cov tib neeg uas muaj teeb meem rau ntawm Txoj Kev Loj Hlob. Thawj cov neeg uas yuav los 
muab lus lees paub thiab lus hwm rau cov tib neeg muaj teeb meem rau ntawm txoj kev loj hlob yog 
cov txwj laus Yolo County Board of Supervisors thiab cov neeg thib ob yog cov txwj laus California 
State Assembly. Peb lub chaw regional center yeej zoo siab hais tias peb tau mus koom qhov kev 
sib sau los ua kev zoo siab rau cov neeg muaj teeb meem rau ntawm txoj kev loj hlob ntawm no. 
Kev ua kom tsis txhob muaj kev sib cais, kom muaj kev lees paub, thiab kom pom tej yam uas cov 
tib neeg xiam oob qhab pab tau yog qhov uas peb niaj hnub ua, thiab nws yog ib yam uas peb zoo 
siab heev thaum muaj lwm cov neeg los mus koom!
Thaum lub hli Nco Txog Cov Tib Neeg Xiam Oob Qhab tag, nws yuav dhau mus rau Lub Plaub Hlis 
uas yog lub hlis los ua kom tib neeg Paub Txog Qhov Teeb Meem Autism, ib lub hlis los ua kom muaj 
kev lees paub thiab muaj kev mus siv tau cov kev pab nyob hauv lub zej zos. ACRC yeej pab yuav 
luag txog 13,500 tus tib neeg uas muaj qhov teeb meem hu ua autism spectrum disorder (ASD) uas 
lawv yog cov me nyuam kawm qhov kev qhia ntawv Early Start mus txog cov tib neeg uas lawv twb 
yog neeg laus lawm. Peb yeej sib zog ua kom peb muaj cov kev pab zoo ntxiv rau thaum tseem 
ntxov nrog rau kev kawm ntawv tom qab kawm tag high school, kev ua hauj lwm thiab tsev nyob 
uas yeej muaj ntau zoo ib yam li cov tib neeg Siv pab. Yog koj tab tom nrhiav tej cov dej num rau koj 
mus koom nyob hauv lub hlis no, mus xyuas ntawm https://www.altaregional.org/events-calendar.

MUAJ DAB TSI NYOB HAUV TSAB 
NTAWV XOV XWM NTAWM NO:

Txuas ntxiv rau phab ntawv 2

• LUS TSHAJ XO LOS NTAWM TUS NEEG SAIB 
XYUAS KEV KHIAV HAUJ LWM

• LUS TSHAJ TAWM - COV ROOJ SIB THAM NROG  
PEJ XEEM

• COV LUS QHUAS NTAWM COV TXWJ LAUS 
ASSEMBLY THIAB YOLO COUNTY

• LUB HLIS MUAJ LUS LEES PAUB COV NEEG  
MUAJ AUTISM

• ACRC COV KEV SIB SAU LOS UA KOM TIB  
NEEG PAUB

• CAC – LUS QHIA COV NEEG SIV KEV PAB HAIS  
TXOG IPP

• TUS NEEG UA HAUJ LWM UAS PEB MUAJ  
LUS QHUAS

• YUBA CITY DSP
• TUS NEEG SAIB XYUAS HAUJ LWM TSHIAB RAU 

COV NEEG KHIAV HAUJ LWM PAB COV ME NYUAM 
YAUS THAUM TSEEM NTXOV

• LUS PIAV QHIA TXOG IB TUS KWS KOS DUAB UAS 
PEB TAU XAIV COJ LOS QHIA RAU SAWV DAWS

https://www.altaregional.org/events-calendar

LUS TSHAJ TAWM
ACRC YUAV MUAJ COV ROOJ SIB THAM UAS MUAJ TXHUA TXHUA PEB LUB HLIS LOS NROG PEJ XEEM SIB THAM

NPAJ MUS KOOM RAU THAUM LUB TSIB HLIS, TIM 1, LUB YIM HLI, TIM 7, THIAB LUB KAUM IB HLIS,  
TIM 6 – THAUM 11 TEEV SAWV NTXOV MUS TXOG 12 TEEV TAV SU

YOG XAV PAUB NTAU TSHAJ QHOV NO, MUS XYUAS NTAWM HTTPS://WWW.ALTAREGIONAL.ORG/CALENDAR MUS NRHIAV QHOV 
LINK. TXAWM TSIS MUAB NPE MUS KOOM LOS YEEJ MUS KOOM TAU.

TUS NEEG SAIB XYUAS KEV KHIAV HAUJ LWM COV LUS TSHAJ XO - TXUAS NTXIV
Tus Neeg Saib Xyuas Kev Khiav Hauj Lwm - Lori Banales

Thaum muaj neeg cov tib neeg uas tsim nyog mus siv tau lub chaw no coob ntxiv, peb los kuj yuav tsum muaj cov neeg ua hauj lwm los pab lawv coob 
ntxiv ib yam nkaus. Xyoo tag los no, qhov nyiaj uas npaj coj los siv yeej tau muab cov neeg uas ib tus neeg ua hauj lwm pab txo tau tsawg (ntawm 
1:62 mus rau 1:40) rau cov me nyuam uas muaj 0-5 xyoos. Txoj kev muab cov me nyuam uas ib tus neeg ua hauj lwm pab txo kom tsawg yeej yog ib 
qhov uas ua rau cov yim neeg muaj sij hawm los mus kawm txog txoj kev siv lub chaw regional center, cov kev pab uas niaj hnub siv thiab kev pauv 
mus kawm ntawv. Qhov kev muaj sij hawm thiab muaj cib fim ntsib cov yim neeg ntxiv yeej ua tau kom muaj kev sib paub zoo. ACRC tau tsa muaj ob 
pab neeg khiav hauj lwm ntxiv rau peb qhov kev pab cuam Early Start kom txo tau cov me nyuam uas ib tus neeg ua hauj lwm pab mus rau 1:40 thiab 
peb yeej xav hais tias tus naj npawb no los yeej tseem yuav nyob zoo li no thaum Lub Caij Npooj Ntoos Hlav xaus. Peb tau tsa muaj cov neeg khiav 
hauj lwm Early Childhood Units los mus pab peb cov me nyuam uas muaj 3-5 xyoos. Peb yuav ntiav ob tus neeg saib xyuas hauj lwm Client Services 
Managers los mus pib nrhiav lawv cov neeg sib pab khiav hauj lwm thiab thaum lawv pib muaj cov neeg saib xyuas hauj lwm lawm, cov me nyuam 
uas ib tus neeg ua hauj lwm pab nyob hauv peb cov neeg pab me nyuam yaus yuav pib poob qi zuj zus thaum lawv muab cov me nyuam ntawm no 
pauv mus rau cov neeg sib pab khiav hauj lwm tshiab los ua cov saib xyuas. Sara Burton thiab Karen Delgadillo, ob tus neeg uas peb muab coj los 
qhia rau sawv daws nyob hauv tsab xov xwm ntawm no, yuav los qhia mes ntsis hais txog nkawv tus kheej rau sawv daws.
Li ntawm ob hlis ntau tom ntej no, cov chaw regional centers, cov neeg npaj kev pab, cov neeg siv kev pab, cov yim neeg, thiab cov neeg tawm suab 
yuav mus tawm suab nyob ntawm ib lub rooj sib tham hais txog kev npaj nyiaj txiag coj los siv thiab los muab sij hawm rau pej xeem los mus tawm 
suab hais txog tej yam uas tseem ceeb rau peb txoj kev pab tib neeg. Qhov nyiaj uas lub xeev tsis muaj txaus coj los siv yuav yog raug ntau tshaj li 
qhov uas tus Tswv Xeev tau muab tso tawm thaum Lub Ib Hlis Ntuj nyob hauv nws qhov kev npaj hais tias yuav siv nyiaj txiag ntau npaum li cas. Nws 
yuav muaj ntau yam nyuaj rau peb los mus txiav txim hais txog txoj kev ua kom cov nyiaj txiag uas muaj coj los siv yeej yog muaj zoo ib yam li qhov 
kev npaj hais tias yuav siv nyiaj txiag ntau npaum li cas. Peb sawv daws los sawv sib koom tes los mus qhia cov tswv yim thiab cov dab neeg tseem 
ceeb rau peb uas yuav pab qhia rau cov txwj laus sau kev cai lij choj thaum lawv yuav txiav txim hais tias saib lawv yuav muab cov kev pab twg txiav 
tawm. Peb cia siab hais tias peb cov suab yuav pab ua kom muab txoj kev them nyiaj kho tau sai sub cov tib neeg siv kev pab thiaj li yuav tau txais cov 
kev pab uas lawv yeej tsim nyog tau. Hnub Uas Cov Pej Xeem Los Sib Koom Tes yog hnub Tuesday, Lub Plaub Hlis, Tim 2, 2024, nyob rau ntawm 
lub tsev Capitol. Peb cov neeg ua hauj lwm hauv lub chaw regional center thiab Lub Koom Haum yuav nrog cov tib neeg uas siv kev thiab cov yim 
neeg los mus qhia lawv cov dab neeg thiab cov kev siv nyiaj txiag tseem ceeb rau cov txwj laus sau kev cai lij choj thiab lawv cov neeg ua hauj lwm. 
Sib koom tes yuav ua rau peb mus tau dhau. Txawm hais tias qhov kev npaj coj los siv nyiaj txiag yuav zoo li cas los xij, kuv yeej cia siab hais tias peb 
yuav nrhiav tau kev rau peb taug mus rau yav tom ntej. Peb yeej nrhiav tau kev taug txhua zaus.

UA TAU IB YAM ZOO LOS MUS NPAJ IB QHOV KEV SIB SAU TAUG KEV &  
UA KEV LOM ZEM NYOB HAUV ROSEVILLE

Families for Early Autism Treatment yuav muaj lawv qhov Kev Sib Sau Taug Kev thiab Ua Kev Lom Zeem rau thaum Lub Plaub Hlis, Tim 13, 2024, 
nyob ntawm Maidu Park nyob hauv Roseville. Mus xyuas ntawm https://featwalk.feat.org/ yog xav paub ntau tshaj qhov no.

HTTPS://WWW.ALTAREGIONAL.ORG/CALENDAR
https://featwalk.feat.org/

ACRC MUS KOOM COV KEV TXIAV TXIM LOS MUS UA UAS YOG LOS TSHAJ TAWM HAIS TIAS LUB PEB 
HLIS YOG LUB HLIS NCO TXOG COV TIB NEEG MUAJ TEEB MEEM RAU NTAWM TXOJ KEV LOJ HLOB

Thaum Lub Peb Hlis, Tim 12, 2024, Nroog Yolo Cov Txwjlaus Tuav Lub Nroog (Board of Supervisors) tau caw Alta California 
Regional Center, In-Home Supportive Services, California Children's Services, the Yolo County Public Guardian's Office, thiab 
cov yim neeg Team Davis los mus txais tsab ntawv qhuas, uas Supervisor Jim Provenza muab thiab tshaj tawm hais tias Lub 
Peb Hlis Yog Lub Hlis Nco Txog Cov Tib Neeg Muaj Teeb Meem Rau Ntawm Txoj Kev Loj Hlob. Mus saib cov lus nyob hauv tsab 
ntawv qhuas uas peb muab tso nrog tsab ntawv xov xwm ntawm no.

Ntxiv rau qhov no, thaum cov txwj laus 
California State Assembly muab lus 
lees paub hais tias Lub Peb Hlis Yog 
Lub Hlis Nco Txog Cov Tib Neeg Muaj 
Teeb Meem Rau Ntawm Txoj Kev Loj 
Hlob, lawv tau caw ACRC cov neeg 
ua hauj lwm mus rau ntawm lub tsev 
State Capitol thaum Lub Peb Hlis, Tim 
21, 2024, mus txais ib Tsab Ntawv Rau 
Qhov Kev Lees Paub. ACRC yeej muaj 
lus zoo siab los mus lees thiab txhawb 
cov kev ua kev zoo siab ntawm no.

TUS NEEG TAWM SUAB PAB TIB NEEG REYVA JOHNSON YOG TUS LOS MUS MUAB LUS QHIA NYOB 
NTAWM QHOV KEV SIB SAU SIERRA COLLEGE TRANSITION SYMPOSIUM

Reyva Johnson, ib tus neeg uas peb ntiav los ua ACRC Cov 
Neeg Tawm Suab Pab Tib Neeg, yeej zoo siab hais tias nws 
yog tus neeg los muab lus qhia nyob ntawm qhov kev sib sau 
Northern California Transition to Adulthood Symposium nyob 
ntawm Sierra College thaum Lub Peb Hlis, Tim 21. Reyva tau 
qhia txog nws lub neej uas yog nyob zoo li ib tus tib neeg thiab 
zoo li ib tus niam txiv ntawm ib tus me nyuam uas siv kev pab. 
Nws tham txog "cov kev pauv" thiab tej yam uas peb ua tiav 
tseem ceeb nyob hauv peb lub neej. Reyva tau tham txog nws 
lub neej, thiab nws tus ntxhais muaj 17 xyoo lub neej. Nws tau 
muab ib cov tswv yim piv txwv thiab ib cov tswv yim pab hais tias 
yuav ua li cas es thiaj li yuav mus nqes tau tes pab, tau tham 
txog qhov tseem ceeb ntawm kev muab tus kheej tso rau tom 
hauv ntej ntawm ib yam teeb meem, thiab kev nrog lwm cov 
neeg sib tham tau thiab kev paub lwm cov neeg.

Lub Hli 
Lees Paub 
Autism

KEV LEES PAUB QHOV UAS NWS YEEJ MUAJ NTAU TXOJ KEV RAU TIB NEEG SIV LAWV LUB PAJ 
HLWB COJ LOS XAV TXOG IB YAM DAB TSI: PAUV NTAWM KEV PAUB TXOG AUTISM MUS RAU KEV 

LEES PAUB AUTISM
MARY RETTINHOUSE, ASD TUS KWS KHO MOB UAS MUAJ KEV KAWM TSHWJ XEEB, YOG TUS SAU

Lub Hlis Nco Txog Autism, ib txwm muaj nyob rau hauv Lub Plaub Hlis, yeej yog ib lub cib fim los mus xav 
txog txoj kev lees paub ntawm qhov uas nws muaj ntau txoj kev rau tib neeg siv lawv lub paj hlwb coj los xav 
txog ib yam dab tsi. Ntxiv rau txoj kev ua kom tib neeg paub txog autism, peb yuav tsum tau ua kom tib neeg 
nkag siab thiab pom qhov uas nws muaj ntau txoj kev rau tib neeg siv lawv lub paj hlwb.
Ntau zaus, cov tib neeg uas muaj autism yeej tau ntsib qhov uas tib neeg xav txawv rau lawv thiab qhov uas 
tib neeg xav tau yuam kev rau lawv vim tib neeg tsis nkag siab. Thaum peb hais kom tib neeg lees paub, 
peb yuav ua tau kom muaj ib lub koom txoos uas tsis muaj kev sib cai thiab peb yuav muab txhua tus tib 
neeg, tsis hais txog qhov hais tias saib lub paj hlwb yuav khiav zoo li cas li, saib tau muaj txiaj ntsim thiab 
muaj kev sib hwm.
Txoj kev xav txog Lub Hlis Nco Txog Autism thiab kuj muaj npe hu ua Lub Hlis Lees Paub Autism qhia tias 
peb yeej muaj lus zoo siab ntau zuj zus rau lub zog thiab lub zeem muag ntawm cov tib neeg uas muaj 
autism. Nws yeej ua rau peb pom deb tshaj qhov uas paub txog thiab sib zog ua kom tsim tau ib lub ntiaj teb 
uas muaj lus txais tos thiab ua tsaug rau qhov uas nws muaj ntau txoj kev rau tib neeg siv lub paj hlwb coj 
los xav txog ib yam dab tsi rau txhua yam.
Kev yuav raws li kev lees paub yog txhais hais tias autism yuav muaj tej yam uas yuav tsis tag kho los sis 
kho kom zoo tiam sis yeej yog ib yam tseem ceeb rau ntawm qhov qhia hais tias tus neeg yog leej twg. Nws 
yog hais txog kev tsim ib lub chaw uas cov tib neeg muaj autism yuav muaj kev vam meej thiab siv tau lawv 
cov txuj ci coj los pab lub zej zos.
Nyob hauv Lub Plaub Hlis no, cia peb sib koom tes los mus ua kom tib neeg paub txog Kev Lees Paub 
Autism thiab nrhiav kev coj los ua kom tsis txhob muaj kev sib cais thiab kom muaj kev nkag siab yav tom 
ntej rau tag nrho cov tib neeg uas muaj autism.

ACRC TAWM MUS RAU HAUV LUB ZEJ ZOS
ACRC yeej nquag mus koom cov kev sib sau nyob hauv peb lub zej zos.

Yog xav paub txog cov kev sib sau uas yuav muaj tom ntej, thov mus 
xyuas ntawm
https://www.altaregional.org/events-calendar.

Yog xav paub ntau tshaj qhov no txog ACRC Cov Neeg Siv Kev Pab, 
Cov Yim Neeg thiab Cov Neeg Ua Hauj Lwm, mus xyuas ntawm
https://www.altaregional.org/our-stories.

https://www.altaregional.org/events-calendar
https://www.altaregional.org/our-stories


5

CAC PHAB NTAWV
IB COV LUS QHIA NEEG SIV QHOV KEV NPAJ KEV PAB CUAM RAU IB TUS 

TIB NEEG (INDIVIDUAL PROGRAM PLAN)

Nyob hauv xyoo tag los no, Alta Cov Txwj Laus Pab Tswv Yim Rau Cov Neeg Siv Kev Pab (Client Advisory 
Committee (CAC)) tau siv sij hawm ntau hli los mus nrog Alta cov neeg ua hauj lwm tsim Ib Cov Lus Qhia Neeg Siv 
Qhov Kev Npaj Kev Pab Cuam Rau Ib Tus Tib Neeg (IPP). CAC cov neeg khiav hauj lwm yog muaj Amy Lampe, 
Michelle Rewerts thiab Karen Young. Lub tswv yim yog los mus sau ib cov lus qhia uas yuav muab tso nrog tus 
neeg siv kev pab qhov IPPs uas yuav muaj lus piav qhia txog cov lo lus, cov tswv yim thiab cov kev pab uas npaj 
raws li qhov uas tus neeg siv kev pab pom thiab hais tawm. Cov lus teb los ntawm National Core Indicator (NCI) 
qhov kev nug thiab los ntawm cov rooj sib tham nrog pej xeem yeej tau qhia rau cov chaw regional centers hais 
tias cov ntaub ntawv uas peb muaj yeej yog ib cov uas tsis yooj yim rau tib neeg nkag siab. Alta yeej mob siab pab 
cov neeg siv kev pab, cov yim neeg thiab cov koom hauv nyob hauv lub zej zos uas nrog peb koom tes los mus ua 
kom cov ntaub ntawv peb muaj yeej yog ib cov uas neeg yuav mus saib tau thiab neeg yuav nkag siab. Thaum pib 
qhov dej num ntawm no, peb lub hom phiaj yog los mus tsim ib yam zoo li USC University Affiliated Program for 
the Department of Developmental Services (DDS) phau ntawv A Consumer’s Guide to the Lanterman Act uas yeej 
muaj nrog lwm cov ntaub ntawv nyob ntawm Consumer-Friendly Publications - CA Department of Developmental 
Services. Amy, Michelle thiab Karen yeej tau sib ntsib ntau zaus los mus tham txog Alta txoj kev npaj IPP thiab txoj 
kev muab cov lus sau kom muaj ntaub ntawv tseg thiab yeej tau muab cov lus nyob hauv txhua ntu ntaub ntawv 
coj los sib tham hais tias cov lus ntawd muaj ntsiab lus zoo li cas rau lawv. Lawv sib tham hais tias saib lawv yuav 
muab cov ntaub ntawv piav zoo li cas yog hais tias lawv yuav muab cov lus ntawd piav qhia rau ib tus neeg uas ua 
ib txoj hauj lwm zoo li lawv txoj. Lawv muab lawv cov tswv yim sau cia thiab muab txheeb xyuas saib puas muaj tej 
yam uas hais tau tsis yog. Tom qab lawv muab cov ntaub ntawv kho tag, Alta tau muab cov ntaub ntawv txhais ua 
Lus Arabic, Lus Armenian, Lus Suav, Lus Hmoob, Lus Persian, Lus Lav Xia, Lus Mev, Lus Fis Lis Peej, thiab Lus 
Nyab Laj thiab yeej tau muab tso rau hauv Alta Cov Phau Ntawv thiab Cov Ntawv Qhia uas muaj nyob hauv vas 
sab. Cov ntaub ntawv yeej muaj cov uas luam ua cov ntawv tuav ntawm tes thiab ua cov ntawv siv hauv khoom 
hluav taws xob, uas muaj ntau qhov hyperlinks ntxiv rau cov lus thiab cov ntaub ntawv uas siv hauv khoom hluav 
taws xob. Peb cia siab hais tias nej yuav zoo siab mus nyeem cov ntaub ntawv uas peb npaj tau.

Ntxiv rau qhov ntawd, CAC ntau tus tswv cuab yeej tseem khiav hauj lwm los mus tsim ib qhov kev xyaum rau 
Supported Decision-Making nrog rau State Council on Developmental Disabilities (SCDD) thiab ACRC Tus Neeg 
Saib Xyuas Kev Pab Rau Kev Ua Raws Txoj Cai, Robin Black. Kev xyaum rau Supported Decision-Making yog ib 
qhov uas peb npaj hais tias peb yuav muab coj los rau ACRC cov neeg ua hauj lwm thiab Cov neeg siv kev pab 
siv rau thaum Lub Caij Nplooj Ntoos Hlav.

https://www.altaregional.org/post/clients-guide-my-individual-program-plan
https://www.altaregional.org/post/clients-guide-my-individual-program-plan
https://www.altaregional.org/transparency/reporting/nciassessments
https://www.dds.ca.gov/wp-content/uploads/2021/03/Consumer_Guide_To_The_Lanterman_Act.pdf
https://www.dds.ca.gov/consumers/resources/consumer-friendly-publications/
https://www.dds.ca.gov/consumers/resources/consumer-friendly-publications/
https://www.altaregional.org/sites/main/files/file-attachments/arabic_-_a_clients_guide_to_my_individual_program_plan.pdf?1702319088
https://www.altaregional.org/sites/main/files/file-attachments/armenian_-_a_clients_guide_to_my_individual_program_plan.pdf?1702319135
https://www.altaregional.org/sites/main/files/file-attachments/chinese_-_a_clients_guide_to_my_individual_program_plan.pdf?1702319164
https://www.altaregional.org/sites/main/files/file-attachments/hmong_-_a_clients_guide_to_my_individual_program_plan.pdf?1702319194
https://www.altaregional.org/sites/main/files/file-attachments/persian_-_a_clients_guide_to_my_individual_program_plan.pdf?1702320251
https://www.altaregional.org/sites/main/files/file-attachments/russian_-_a_clients_guide_to_my_individual_program_plan.pdf?1702320259
https://www.altaregional.org/sites/main/files/file-attachments/spanish_-_a_clients_guide_to_my_individual_program_plan.pdf?1702320266
https://www.altaregional.org/sites/main/files/file-attachments/tagalog_-_a_clients_guide_to_my_individual_program_plan.pdf?1702320277
https://www.altaregional.org/sites/main/files/file-attachments/vietnamese_-_a_clients_guide_to_my_individual_program_plan.pdf?1702320279
https://www.altaregional.org/sites/main/files/file-attachments/vietnamese_-_a_clients_guide_to_my_individual_program_plan.pdf?1702320279
https://www.altaregional.org/publications-brochures

TUS NEEG UA HAUJ LWM UAS PEB MUAJ LUS QHUAS - TUS NEEG TXAIS COV 
NEEG SIV KEV PAB LINDA SAVAGE MITCHELL

Linda Savage Mitchell, Tus Neeg Txais Cov Neeg Siv Kev Pab, yeej sib zog thiab mob siab khiav nws 
txoj hauj lwm nyob ntawm ACRC. Txawm qhov teeb meem yuav zoo li cas los xij, nws yeej daws tau qhov 
teeb meem txhua zaus. Nws yeej coj tus cwj pwm uas yeej hais tias "yuav ua tau" thiab yeej xav qhov zoo 
thaum nws tuaj ua hauj lwm nrog ACRC cov neeg sib pab khiav hauj lwm txhua hnub.
Linda twb ua hauj lwm nyob ntawm ACRC tau 16 xyoo lawm: 12 xyoos yog tuav txoj hauj lwm saib xyuas 
kev pab, thiab 4 xyoos yog tuav txoj hauj lwm txais cov neeg siv kev pab. Nws yog ib tus xib hwb qhia 
ntawv rau qib K mus txog qib rau tau ntau ntau xyoo los lawm thiab twb tau tuav txoj hauj lwm ua tus neeg 
saib xyuas neeg ua hauj lwm/tus neeg saib xyuas hauj lwm rau Head Start thiab cov chaw qhia ntawv 
preschool yav tag los tib si lawm. Nws nyiam pab cov yim neeg thiab nyiam cov dej num uas nws ua nyob 
ntawm ACRC. Nyob hauv cov xyoo uas nws tuav txoj hauj lwm Txais Cov Neeg Siv Kev Pab, cov yim 
neeg yeej tau muaj lus qhuas txog nws ntau zaus lawm, thiab peb twb muab ib cov lus qhuas coj los tso 
rau hauv qab no:
Linda yog peb tus neeg txais cov neeg siv kev pab thiab yog Alta thawj tus neeg uas peb yuav nrog tham 
tau...txij li thaum lub sij hawm peb thov kev pab mus txog thaum nws muab peb cov ntaub ntawv xa mus 
rau ib tus neeg los sis ib lub chaw npaj kev pab. Nyob rau lub sij hawm ntawm no, nws yeej teb peb, qhia 
qhov tseeb, thiab coj cwj pwm zoo li ib tus neeg muaj lus txawj ntse. Thaum nws yuav tsum tau qhia tej 
yam uas peb tsis xav hnov rau peb, nws yeej qhia tau thiab yeej muaj kev sib hwm. Nws yeej muab cov 
lus hais kom mloog taus thiab nkag siab, uas nws ua rau peb nrog nws sib tham tau yooj yim. Nws txoj 
kev khiav hauj lwm pab ua rau peb muaj lub siab ntev thiab ua rau peb nkag siab txoj kev khiav hauj lwm. 
Nws yog ib neeg uas tib neeg yuav tham tau thiab ib tus neeg sawv cev Alta uas zoo heev li. Muab sij 
hawm rau nws mus so hauj lwm thiab nce nyiaj rau nws.  - Parent, K.B.
Kuv xav siv lub sij hawm no los mus ua koj tsaug rau qhov uas koj tau pab kuv thaum hnub Wednesday 
yav sawv ntxov uas yog lub sij hawm kuv tuaj ntsib nej. Qhov uas koj ua lub siab dawb paug los qhia rau 
peb txog cov kev pab thiab ntaub ntawv uas peb yeej tsis paub hais tias nej muaj yeej yog ib yam peb 
yuav nco ntsoov koj lub txiaj ntsig. Nws yeej tsis muaj ib yam dab tsi uas kuv yuav qhia tau rau koj hais 
tias kuv tus txiv thiab kuv wb ua koj tsaug ntau npaum li cas rau qhov uas koj tau pab wb...Koj lub siab 
dawb yeej ua rau kuv los kua muag nrog kev zoo siab, thiab kuv xav hais tias kuv yuav pab lwm tus neeg 
mus yav tom ntej zoo li qhov uas koj tau pab wb...Thov rov qab ua koj tsaug ib zaug ntxiv rau koj txoj kev 
pab thiab kev txhawb. – Parent, B.J.

DSP COLLABORATIVE TSHAJ TAWM QHOV KEV SIB SAU NRHIAV HAUJ LWM 
UAS YUAV MUAJ TOM NTEJ NO - YUBA CITY

DSP Collaborative yuav muaj ib qhov kev sib sau los mus nrhiav hauj lwm rau regional center 
cov neeg los sis cov chaw npaj kev pab rau thaum Lub Plaub Hlis, Tim 23, 2024 nyob rau 
ntawm Boyd Hall hauv Yuba City. Thov mus rau ntawm dspcollaborative.rog yog xav paub 
ntau tshaj qhov no.

NTSIB TUS NEEG SAIB XYUAS HAUJ LWM RAU ACRC COV NEEG KHIAV 
HAUJ LWM EARLY CHILDHOOD UNITS UAS YOG IB QHOV KEV PAB TSHIAB

Qhov kev pauv rau cov yim neeg ntawm cov me nyuam uas yuav tawm ntawm Early Start thaum muaj hnub nyoog 
3 xyoo yeej yog ib lub sij hawm uas muaj hauj lwm ntau heev li! Cov yim neeg yeej pom hais tias lawv yuav tsum 
tau kawm mus siv ib cov kev pab tshiab, lawv yeej pom hais tias txoj kev mus siv cov kev pab yeej pauv lawm, 
thiab lawv yeej paub hais tias lawv yuav tsum tau kawm kom mus siv tau cov kev pab tshiab. Txoj kev yuav ua kom 
tau zoo li qhov uas koog tsev kawm ntawv yuav kom ua thiab yuav ua kom tau zoo li qhov uas cov kev pab rau 
me nyuam yaus yuav kom ua yeej yog ib yam uas yuav tsum tau saib xyuas zoo. ACRC tab tom npaj ib cov neeg 
los ua hauj lwm rau Early Childhood Units uas ib tus neeg ntawm cov Service Coordinators (SCs) yuav pab li 1:40 
tus neeg, yuav pab cov me nyuam muaj hnub nyoog 3 xyoos mus txog hnub lawv yug thaum lawv muaj 6 xyoo. 
Cov SC uas ua yam hauj lwm ntawm no yog cov yuav pab cov yim neeg thaum lawv tus me nyuam tab tom nyob 
rau ntu sij hawm uas muaj kev pauv tseem ceeb ntawm no. Thaum saib xyuas tsawg tus me nyuam lawm, cov SC 
yuav muaj sij hawm ntau ntxiv los mus pab cov yim neeg siv cov kev pab thiab kev txhawb uas yuav muaj rau lawv 
tus me nyuam siv.
ACRC yeej zoo siab los mus muab peb thawj ob tus Client Services Manager uas saib xyuas peb cov neeg khiav 
hauj lwm nyob hauv Early Childhood Teams qhia rau sawv daws paub.

Thov ntsib Karen Delgadillo, Client Services Manager, Early Childhood, khiav hauj lwm rau Placer thiab  
Nevada Counties
Kuv txoj kev ua hauj lwm nyob ntawm Alta California Regional Center yog pib thaum xyoo 2013, uas yog ua ib tus 
Neeg Saib Xyuas Kev Pab hais tau ob yam lus nyob ntawm Sacramento lub chaw khiav hauj lwm. Thaum Lub Tsib 
Hli 2023, kuv tau mus ua Tus Thawj Coj Saib Xyuas Kev Pab (Lead Service Coordinator) nyob ntawm Roseville lub 
chaw khiav hauj lwm, thiab tam sim no, kuv tab tom pauv mus ua ib tus Client Service Manager rau Early Childhood 
Unit. Qhov muaj txiaj ntsim tshaj ntawm kuv txoj hauj lwm yog los mus muab tej yam uas kuv tau ntsib yav tag los 
coj los qhia rau lwm cov neeg kom lawv mus pab tau peb cov neeg siv kev pab thiab lawv tsev neeg zoo tshaj ntxiv.
Kuv yug thiab loj hlob nyob Northern California thiab kuv kawm tau kuv daim bachelor's degee nyob ntawm University 
of California, Irvine uas yog lub chaw kuv ntsib kuv tus txiv thiab wb twb sib yuav tau 10 xyoo lawm. Wb muaj ib tus 
ntxhais muaj 9 xyoos, ib tus tub muaj 2 xyoos, thiab wb tus tub yau yog muaj 9 hlis. Hauv xyoo 2020, kuv kawm tau 
kuv daim master's degree rau phab kev qhia ntawv tshwj xeeb uas muaj kev kawm tshwj xeeb rau Autism.
Kuv yog ib tus neeg nyiam 49er thiab yog ib tus neeg nyiam saib football. Thaum kuv tsis muaj dab tsi ua, kuv nyiam 
mus saib wb tus ntxhais ncaws pob thiab mus ntsib wb tsev neeg.

Txuas ntxiv rau phab ntawv 8

NTSIB TUS NEEG SAIB XYUAS HAUJ LWM RAU ACRC QHOV EARLY 
CHILDHOOD UNITS UAS YOG IB QHOV KEV PAB TSHIAB - TXUAS NTXIV

Nws tau mus kawm kos duab nyob ntawm Work of Art - Southside 
nyob rau lub xyoo tag los no, uas yog kawm 3 hnub hauv ib lim 
piam. Nws yog ib tus kws kos duab tshiab uas tsim cov duab siv 
hauv khoom hluav taws xob, kos cov duab zoo li txoj kev xav, 
thiab tsim cov duab uas muab luam tau tawm. Jeff yog ib tus 
neeg uas nyiam Godzilla heev thiab paub txog lub ntiaj teb uas 
muaj cov tsiaj txaus ntshai. Nws tau tsim ib cov tsiaj tshiab zoo 
li Santazilla, Snake Fang, Diablosaurus Rex, & King Ghidorah.

Jeff tau luam ib cov tsho t-shirt rau txhua tus neeg hauv nws 
tsev neeg uas muaj lub cim ntawm lawv lub Lunar New Year rau 
ntawm xub ntiag. (Koj yeej pom Jeff hnav nws lub tsho Snake 
t-shirt nyob ntawm daim duab uas muaj nyob ntawm no) Nws 
yeej muab cov duab luam ua stickers thiab stamps tib si! Dhau 
duab lawm, Jeff nyiam mus pov basketball rau Special Olympics 
thiab yeej tau mus sib tw ua luam dev rau Special Olympics yav 
tag los. Jeff tseem tab tom kawm kos duab nyob ntawm Work of 
Art - Southside uas yog kawm li 2 hnub rau ib lim piam, tam sim 
no, los mus nrog nws tus ILS sib tham kom nws mus xeem tau 
nws daim ntawv tsav tsheb, uas nws yeej zoo siab coj los qhia 
rau sawv daws. Jeff yog ib tus tub hluas paub cai thiab nws lub 
paj hlwb yeej xav tau tej yam zoo uas nws muab coj los qhia rau 
hauv nws cov daub. Thov foom koob moov zoo rau tej yam uas 
koj yuav ua yav tom ntej, Jeff! Yog xav yuav Jeff cov duab, mus 
xyuas ntawm: https://www.woastudios.com/countryclub.

Thov ntsib Sarah Burton, Client Services Manager, Early Childhood, khiav hauj 
lwm rau Sacramento County:

Sarah tau los ua hauj lwm rau Alta California Regional Center thaum Lub Ob Hlis 
2024. Ua ntej khiav los nyob hauv Sacramento, nws yog ib tus Early Childhood 
Program Manager rau San Diego Regional Center tau ntev li 5.5 xyoos. Sarah 
twb ua hauj lwm rau phab Early Childhood tau ntev tshaj li 25 xyoo lawm thiab 
nws yeej mob siab rau txoj kev pab cov me nyuam yaus thiab cov yim neeg. Nws 
kawm tiav ib daim bachelor's degree rau phab psychology (kev kawm txog tib 
neeg txoj kev xav) thiab ib daim master's degree rau phab kev qhia ntawv tshwj 
xeeb. Txawm hais tias Sarah yeej nyiam nws yam hauj lwm uas yog saib xyuas 
cov tib neeg siv kev pab los, txoj hauj lwm uas nws nyiam tshaj yeej yog ua ib leej 
niam rau nws tus ntxhais muaj hnub nyoog 7 xyoo uas yog ib tus neeg siab tawv 
thiab ntse. Thaum nws tsis pab nws cov neeg khiav hauj lwm thiab cov yim neeg, 
nws nyiam mus caij snowboard, mus mloog neeg hu nkauj, mus nce roob, mus 
ncig teb chaws, thiab mus saib tsev neeg thiab mus nrog lawv ob tus dev ua si.

TUS KWS KOS DUAB UAS PEB TAU XAIV COJ LOS QHIA RAU SAWV DAWS - JEFF FONG

https://www.woastudios.com/countryclub


Yolo County
Board of Supervisors

Tsab Ntawv Qhuas No. 24-26

Kev Tshaj Tawm Hais Tias Lub Peb Hlis 2024 Yog Lub Hlis Nco Txog Cov Tib Neeg Muaj 
Teeb Meem Rau Ntawm Txoj Kev Loj Hlob

QHOV HAIS TIAS, tib neeg lees paub nyob thoob plaws hauv lub teb chaw hais tias Lub Peb Hlis yog 
Lub Hlis Nco Txog Cov Tib Neeg Muaj Teeb Meem Rau Ntawm Txoj Kev Loj Hlob, yuav ua rau tib 
neeg xav txog cov teeb meem uas cov neeg xiam oob qhab ntsib nyob hauv lawv lub neej thiab muab 
qhov uas muaj lawv nyob hauv peb cov zej zos coj los saib ua ib qhov muaj meej mom; thiab

QHOV HAIS TIAS, lub ntsiab lus tseem ntawm Lub Hlis Nco Txog Cov Tib Neeg Muaj Teeb Meem Rau 
Ntawm Txoj Kev Loj Hlob Hauv Xyoo 2024 yog “Ib Lub Ntiaj Teb Muaj Cib Fim” uas nrhiav sij hawm los 
mus ua kev zoo siab rau txoj kev muaj kev koom tes nyob hauv cov zej zos uas yog npaj coj los tshem 
cov teeb meem uas cov tib neeg muaj teeb meem rau ntawm txoj kev loj hlob ntsib; thiab

QHOV HAIS TIAS, peb yuav tsum muab cib fim rau txhua tus neeg nyob hauv Yolo County Community 
kom lawv ua tau yam lawv xav ua thiab kom lawv muaj kev vam meej nyob hauv lawv lub neej uas 
yeej tsis muaj kev txwv dab tsi vim lawv yog neeg xiam oob qhab; thiab

QHOV HAIS TIAS, nws yeej muaj kwv yees coob tshaj li 3,500 tus tib neeg nyob Yolo County thiab 
coob tshaj li 600,000 tus tib neeg nyob hauv Xeev California uas muaj ib yam teeb meem rau ntawm 
txoj kev loj hlob; thiab

QHOV HAIS TIAS, nws yeej muaj ib cov koom haum nyob hauv Yolo County uas khiav ib cov hauj lwm 
tseem ceeb los mus pab cov tib neeg muaj teeb meem rau ntawm txoj kev loj hlob, suav nrog rau lub 
koom haum Developmental Disability Future Planning Group of Yolo County, the Yolo County Healthy 
Aging Alliance, Alta California Regional Center, United Cerebral Palsy (UCP), Team Davis, thiab ntau 
lub koom hauv ntxiv. Cov koom haum ntawm no yeej npaj muaj cov lus, cov kev pab, thiab cov ntaub 
ntawv tseem ceeb rau cov tib neeg uas yuav tsum tau siv nyob hauv peb lub zej zos; thiab

QHOV HAIS TIAS, Yolo County Commission on Aging and Adult Services yuav muaj ib lub rooj sib 
tham nyob rau hauv ob peb lub hlis tom ntej no nyob hauv txhua lub nroog los mus npaj ntaub ntawv 
thiab kev pab rau cov neeg tu ntawm cov tib neeg muaj teeb meem rau ntawm txoj kev loj hlob; thiab

QHOV HAIS TIAS, County of Yolo yuav nrhiav cib fim tsis tseg los mus pab cov tib neeg nyob hauv 
peb lub zej zos uas muaj teeb meem rau ntawm txoj kev loj hlob.

TAM SIM NO, YOG LI NTAWD, CIA PEB MUAB HAIS TIAS Yolo County Cov Txwj Laus Tuav Lub 
Nroog (Board of Supervisors) yeej muab Lub Peb Hlis 2024 coj los tshaj tawm hais tias nws yog Lub 
Hlis Nco Txog Cov Tib Neeg Muaj Teeb Meem Rau Ntawm Txoj Kev Loj Hlob thiab yeej hais kom cov 
pej xeem nyob hauv Yolo County los mus muab lus txhawb kom cov tib neeg nyob hauv lub zej zos 
uas muaj teeb meem rau ntawm txoj kev loj hlob muaj zog thiab muab cim fim rau lawv kom lawv muaj 
kev vam meej.

MUAB LUS POM ZOO RAU THIAB MUAB COJ LOS SIV rau hnub 12 ntawm Lub Peb Hlis 2024 
ntawm no uas yog muab lus pom zoo rau zoo li nram qab no:

COV POM ZOO: Vixie Sandy, Provenza, Barajas, Villegas, Frerichs.

_____________________________
Lucas Frerichs, Tus Thawj Coj Ntawm
Yolo County Board of Supervisors



TUAJ KOOM PEB

2024
YOG IB QHOV KEV SIB SAU UAS TAU TXAIS KEV KOOM TES NCAJ 
QHA LOS NTAWM COV NEEG MUAJ LUS TXAWJ NTSE:
Txoj kev sib koom tes los ua kom peb muaj neeg coob los khiav 
hauj lwm pab cov tib neeg uas muaj teeb meem rau ntawm txoj 
kev txawj ntse los sis txoj kev loj hlob. dspcollaborative.org

Puas xav nrhiav cov tib neeg uas 
Mob Siab & Paub Ua Txoj Hauj 
Lwm los mus khiav hauj lwm nrog 
cov tib neeg uas muaj teeb meem 
rau ntawm txoj kev loj hlob thiab 
txoj kev txawj ntse?
Tuaj koom qhov kev sib sau Premier 
Employment Event rau cov neeg nrhiav 
hauj lwm uas yog phab hauj lwm pab 
cov neeg xiam oob qhab.

HNUB TIM
Lub Plaub Hlis, Tim 23, 2024

LUB SIJ HAWM
10:00 Teev Sawv Ntxov -  
2:00 Teev Tav Su Dua

Sutter OneStop
Boyd Hall
895 Lassen Blvd., Yuba City,
California, 95993

QHOV KEV SIB SAU CAREER EXPO 
RAU PHAB HAUJ LWM PAB COV TIB 
NEEG XIAM OOB QHAB

Mus Tso Npe Koom 
Nyob Ntawm No

http://dspcollaborative.org
https://docs.google.com/forms/d/e/1FAIpQLSdWCJu5ZRlYLFMENmkiaU1ewoPrG6ozkGha4zS0TSxW7GftSw/viewform
https://docs.google.com/forms/d/e/1FAIpQLSdWCJu5ZRlYLFMENmkiaU1ewoPrG6ozkGha4zS0TSxW7GftSw/viewform

